
DEKLARASYON GOUVENE KATHY HOCHUL SOU DENYE MENAS 'TWONPRI'
KONT LEKOL YO

"Plis pase 50 distri lekol atrave New York te resevwa menas 'twonpri' ki enkyetan jodi a,
tankou nan New York Santral, Long Island, Southern Tier ak North Country. Mwen vle
rasire paran yo ke pitit yo an sekirite nan lekol yo - menas twonpri yo fo epi yo gen
entansyon kreye panik ak fe elév yo, pwofese yo ak fanmi yo peé.

Mwen te ddone Lapolis Eta New York pou mennen ankéet sou menas sa yo epi travay
sere ak tout nivo nan fos lod la pou idantifye ote krim yo, rann yo responsab, epi retabli
sans pwoteksyon ak sekirite ke timoun nou yo merite. Depi premye seri ensidan twonpri
yo ki te rive semen pase a, Lapolis Eta a te travay sere ak Depatman Edikasyon Eta
(State Education Department) a, lidéchip konte a ak konsey lekol lokal yo pou bay sipo
ak nenpot resous ki nesesé pou adrese ensidan sa yo. Pi gwo priyorite mwen ap toujou
rete sekirite Nouyoke yo."

